Александар Спасеновски

Тема: воведно обраќање на четвртиот состанок на МПК-РМ ЕУ

дата: 26.11.2007 година

место: Брисел

Почитуван г. Тенгер,

Почитуван г. Трашчински,

Почитувани колеги пратеници,

Дами и господа
Изминаа скоро десет месеци од нашата последна заедничка средба во Македонија.

Измина скоро една година од завршувањето на Третиот состанок на Мешовитиот парламентарен комитет.

Измина доволно долг период, кој беше исполнет со многу настани, кои го окупираа вниманието на европската и на македонската политичка јавност.

Оттаму, одржувањето на четвртиот состанок на Мешовитиот парламентарен комитет, овде во Брисел, претставува прилика повеќе заеднички да поразговараме за

· Нештата кои не спојуваат;

· Политиките, кои ги поддржуваме и за

· Реформите, што треба да ги завршиме.

Искрено се надевам дека времето што следува максимално ќе го искористеме за да видиме отворена и конструктивна дебата.

Верувам дека отворениот и конструктивен дијалог ќе придонесе одблиску да ги согледаме приликите во Република Македонија и во Европската унија.

А со тоа, знам дека како парламентарци, ќе успееме да влијаеме врз нашите влади,

· да продолжат со позитивните чекори кои ги преземаат,

· да го забрзаат остварувањето на обврските, односно

· да ги исправат недостатоците, пред кои сме исправени.

Драги пријатели,

Република Македонија од стекнувањто на сопствената независност до денес оствари голем прогрес. Во таа смисла, низ оваа најнова македонска историја:

· Имавме големи испсеси, но и искушенија

· Бевме соочени со крупни проблеми, кои ги решававме.

· Бевме исправени пред небројни предизвици, кои заедно ги совладувавме.

Успесите заедно ги обележувавме, а предизвиците заедно ги совладувавме.

Во рамките на тој пат до конечното вообличување на македонската државност на Република Македонија се  значајни се два особени ефекта:

· Прво, дека трите клучни приоритети за Република Македонија се:

· членството во Европската унија;

· членството во НАТО и

· надградувањето на меѓуетничките односи, при што секој од наведените приоритети влијае врз остварувањето на другиот и

· Второ, независно од фактот која политичка партија, односно коалиција се наоѓа на власт, на споменатите приоритети има се приоѓа со максимална

· Посветеност;

· Внимателност;

· Одговорност и

· Политичка искреност.

Во контекст на споменатите премиси верувам дека ќе се одржи и овој четврт состанок. 

Составот на нашата делегација е потврда дека и партиите од власта  и партиите од опозицијата се силно посветени во реализацијата на европскиот проект во Република Македонија.

Составот на делегацијата е потврда и дека сите заедници во Македонија имаат исти политички перцепции за иднината на својата татковина.

Конечно составот на македонскиот тим е и потврда повеќе дека интеграцијата на Република Македонија во Европската унија е врвна политичка цел на македонскиот законодавен дом, кој со забрзано темпо настојува да ги заврши во потполност своите преземени обврски.

Од друга страна, пак, покажаниот интерес на нашите европски колеги претставува дополнителен аргумент:

· дека пријателските пораки кои  ги испраќаа изминатиот период за Република Македонија ќе продолжат да ги праќаат;

· дека корисните предлози, ќе продолжат да ни ги даваат

· дека искрените скугестии и укажувања ќе продолжат да ги афирмираат.

Сето тоа, во функција на натамошно приближување на Република Македонија до Европската унија,  преку преминувањето во следната фаза по стекнувањето држава-кандидат за членство,л односно преку одредеувањето на датум за преговори, односно почеток на преговорите за членство во Унијата.


Драги пријатели,

На самиот крај, надевајќи се дека оваа дводневна расправа ќе ја крунисаме со корисни заклучоци, за кои во рамките на претседателствата одделно имавме прилика во најголема мера да ги дефинираме, ќе го повторам цитатот на истакнатиот француски моралист Жозеф Жуберт,  кој анализирајќи го феноменот на разговарањето, дебатирањето и комуницирањето ќе истакне дека е многу подобро да се дебатира без да се вообличат конкретни одлуки, отклку да се носат одлуки без воопшто да се дебатира. Или пак, дека важно е да се кажат вистинските нешта на вистинско место, колку што е важно и да не бидат соопштени погрешните нештта на вистинско место..

Ви благодарам на вниманието.

